
Nada na natureza é plano. E se o &, nalgun
momento deixou ou deixard de selo. Mesmo a
superficie tranquila dun charco, tan lisa que
reflicte o ceo e deixa ver o fondo, esta destinada
a romper a sUa quietude. Enton, por que cons-
truimos o noso mundo sobre paredes rectas,
chans bidimensionais e pantallas planas?

Nesta mostra, técnicas tradicionalmente vincu-
ladas & bidimensionalidade como o azulexo, a
pintura ou o audiovisual transférmanse para
habitar o volume. O mundo definese polo corpo e
a materia, e a nosa experiencia como humanos
tamén. Aqui, a auga da ria de Vigo serve como
punto de partida para dar forma a superficies
inspiradas na sua natureza liquida. A auga
movese, pregase en ondas, roza o aire cun xogo
constante de forzas tan suaves como poderosas.

“Limiares acuosos” nace dunha investigacion
arredor dos azulexos das fachadas de Vigo. Estes
elementos ceramicos adquiren volume grazas a

procesos de modelaxe e escaneado 3D, impri-
mindose en pezas de PLA biodegradable trans-
parente. Translucidos como a propia auga,
fundense coas imaxes proxectadas da ria e dos
lugares onde foron atopados. Completan a insta-
lacion duas pinturas que cuestionan a sua propia
definicion. Unha delas constriese desde unha
forte carga material, mentres que a outra reco-
rre a linguaxe audiovisual atravesada por subti-
tulos fraxiles, ensaiando unha narracion audio-
visual que tenta explicarse a si mesma.

Nosa proposta procura reunir a grafica e as
matrices dixitais coa instalacion artistica, a
pintura, o deseno 3D e a tradicién ceramica nun
proxecto transdisciplinar que persigue un dialo-
go entre a cidade e a sUa paisaxe liquida. Deste
xeito, “Limiares acuosos” preséntase como un
territorio de transicidn, un espazo onde o sélido
e o liquido, o pasado e o presente, préganse e
reflictense mutuamente trala ria de Vigo.

